ՀԻՄՆԱՎՈՐՈՒՄ
«ԳՈՒՅՔ ՀԵՏ ՎԵՐՑՆԵԼՈՒ ԵՎ ՆՎԻՐԱՏՎՈՒԹՅԱՄԲ
 ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Կարգավորման ենթակա խնդրի սահմանումը.
Իրավական ակտի ընդունումը պայմանավորված է նախագծում նշված մեքենան ՀՀ առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպությանը նվիրելու անհրաժեշտությամբ:

Ընթացիկ իրավիճակը և խնդիրները.
2020 թվականի արտադրության «ԿԱՄԱԶ-4308» մակնիշի, NY9UT0101L0AAT007 նույնականացման համարով սառնարանային խցիկով դիատար մեքենան ամրացված է ՀՀ պաշտպանության նախարարությանը:
[bookmark: _GoBack]Նշված մեքենան ՀՀ առողջապահության նախարարության «Դատաբժշկական գիտագործնական կենտրոն» ՊՈԱԿ-ին նվիրատվությամբ հանձնելը նպատակ է հետապնդում օժանդակել կազմակերպության կանոնադրական խնդիրների իրականացմանը: Մասնավորապես, «Դատաբժշկական գիտագործնական կենտրոն» ՊՈԱԿ-ի գործունեության ոլորտն ընդգրկում է նաև դիակների դատաբժշկական փորձաքննությունների իրականացումը: Կազմակերպության և դրա կողմից իրականացվող գործունեության նշանակությունը բացառիկ է հատկապես ներկայումս, երբ անհրաժեշտություն է առաջացել իրականացնել ռազմական գործողությունների հետևանքով զոհված զինծառայողների դիերի դատաբժշկական, այդ թվում` ԴՆԹ նույնականացման դատագենետիկական փորձաքննություններ: 
Իսկ փորձաքննության իրականացումը կարող է ապահովվել, եթե  փորձաքննության ենթակա դիերը կենտրոն տեղափոխվեն պատշաճ կարգով` սառնարանային խցիկով դիատար մեքենայի միջոցով:
Ելնելով վերոգրյալից, ինչպես նաև նկատի ունենալով, որ դիակների դատաբժշկական փորձաքննությունները ներառված են կազմակերպության հիմնական գործունեությունում, նպատակահարմար է «ԿԱՄԱԶ-4308» մակնիշի, NY9UT0101L0AAT007 նույնականացման համարով սառնարանային խցիկով դիատար մեքենան նվիրատվությամբ հանձնել կազմակերպությանը:

Կարգավորման նպատակը և բնույթը.
Նախագծի ընդունմամբ «ԿԱՄԱԶ-4308» մակնիշի, NY9UT0101L0AAT007 նույնականացման համարով սառնարանային խցիկով դիատար մեքենան հետ է վերցվելու ՀՀ պաշտպանության նախարարությունից և նվիրատվությամբ հանձնվելու է ՀՀ առողջապահության նախարարության «Դատաբժշկական գիտագործնական կենտրոն» ՊՈԱԿ-ին:

Նախագծի մշակման գործընթացում ներգրավված ինստիտուտները.
Նախագիծը մշակվել է Հայաստանի Հանրապետության առողջապահության նախարարության իրավաբանական վարչության կողմից:

Ակնկալվող արդյունքը.
Իրավական ակտի ընդունմամբ ակնկալվում է «ԿԱՄԱԶ-4308» մակնիշի, NY9UT0101L0AAT007 նույնականացման համարով սառնարանային խցիկով դիատար մեքենան նվիրատվությամբ հանձնել ՀՀ առողջապահության նախարարության «Դատաբժշկական գիտագործնական կենտրոն» ՊՈԱԿ-ին:







ՏԵՂԵԿԱՆՔ
«ԳՈՒՅՔ ՀԵՏ ՎԵՐՑՆԵԼՈՒ ԵՎ ՆՎԻՐԱՏՎՈՒԹՅԱՄԲ
 ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ
 ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Գույք հետ վերցնելու և նվիրատվությամբ հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում: 


